
1. Procedementos de natureza normativa
1.2. Proxectos e proposicións de lei
1.2.1. Proxectos de lei

Emendas ao articulado formuladas ao Proxecto de lei de orde-

nación da minaría de Galicia

A Mesa da Comisión 6ª, Industria, Enerxía, Comercio e

Turismo, na súa reunión do día 5 de outubro de 2007, adop-

tou o seguinte acordo:

Cualificación de emendas:

- 07/PL-0031(22465)

Presidencia da Xunta de Galicia

De ordenación da minaría de Galicia

BOPG núm. 399, do 09.08.2007

Examinados os escritos presentados e dado que se axustan

aos requisitos establecidos no Regulamento da Cámara,

acordan a súa admisión co seguinte detalle:

Emendas ao articulado (un total de 53)

Do G.P. Popular de Galicia (doc. 24.058)

Do G.P. do Bloque Nacionalista Galego e do G.P: dos Socia-

listas de Galicia (doc. 24.060)

O que se publica para xeral coñecemento.

Santiago de Compostela, 5 de outubro de 2007

Dolores Villarino Santiago

Presidenta

8. Administración do Parlamento de Galicia
8.1. Organización e normas de funcionamento dos servizos 
8.2. Persoal

Resolución do 5 de outubro de 2007 pola que se aproba e se

fai pública a relación provisional de aspirantes admitidos e

excluídos ás probas selectivas dunha praza de titulado supe-

rior do grupo A do Parlamento de Galicia, convocadas

mediante acordo da Mesa do Parlamento de 6 de agosto de

2007.

Por acordo da Mesa do Parlamento do 6 de agosto de 2007

(DOG nº 164, do 24 de agosto) foi convocado proceso selec-

tivo para o ingreso por oposición e polo sistema de quenda

libre nunha praza de titulado/a superior do grupo A da Admi-

nistración do Parlamento de Galicia. Finalizado o prazo de

presentación de instancias, e unha vez comprobadas as soli-

citudes e a documentación presentada polos aspirantes,

resólvese:

Aprobar a lista provisional de aspirantes admitidos do refe-

rido proceso selectivo.

Admitidos:

Apelidos Nome DNI ou pasaporte

Abades Martínez Luís 33336426-L

Alonso Domínguez Benigno 36078909-M

Barciela Castro Manuel 36078430-D

Castro Núñez Antonio 32657548-D

Collazo Martínez José 36091982-Z

Del Puerto Vilas Juan Tomás 33263919-P

García López Consuelo 76417192-Z

Gómez García José Luís 33313331-Q

López Rodríguez Carlos 36120525-Z

Maneiro Catoira Roberto 35455091-Q

Nercellas Méndez Martín 76821387-F

Ríos Noya Víctor 44811039-R

Rodríguez Illán Domingo Antonio 32842804-T

Excluídos

Apelidos Nome DNI ou pasaporte Motivo da

exclusión

Blanco Silva Fernando 44807335-T (1)

Cores Calvo Juan 32673235-X (2)

Rodríguez Escobar  Rubén 36141288-P (3)

Motivo da exclusión:

(1) Non presenta a solicitude na instancia oficial

(2) Non presenta xustificante de ter aboadas a taxas

(3) Non presenta a fotocopia do DNI

Os aspirantes excluídos disporán dun prazo de dez días, con-

tados a partir do seguinte ao da publicación da presente reso-

lución no Boletín Oficial do Parlamento, para emendar o

defecto ou acompañar os documentos preceptivos que moti-

van a exclusión, apercibíndoselles de que, de non facelo, se

lles terá por desistidos da súa petición.

Santiago de Compostela 5 de outubro de 2007

Dolores Villarino Santiago

Presidenta

Data envió: 04/10/2007 18:08:33

EMENDAS PRESENTADAS POLO GRUPO PARLAMENTARIO BLOQUE

NACIONALISTA GALEGO - SOCIALISTAS DE GALICIA AO DE

ORDENACIÓN DA MINARÍA DE GALICIA (NUM. EXPE. 07/PL-0031).

Emenda nQ1, ao apartado 1, de Modificación. Artigo 9

Débese engadir no punto 1. despois de: "... extensión,", a
seguinte verba:
"delimitación"

Emenda nQ2, de Substitución. Artigo 11

Débese substituir o texto do artigo 11 polo seguinte:
"Artigo 1 1 . 0 Plano Sectorial de Actividades extractivas de
Galiza.
1. O Plano Sectorial de Actividades Extractivas de Galiza

como máximo instrumento de planificación da política mineira
terá a natureza dun plan sectorial de incidencia supramunicipal
regulado na Lei 10/1995, de 23 de novembro, de ordenación do
territorio de Galiza, ao obxeto de establecer os principios e
directrices para a ordenación minera de Galiza basada en
criterios de estabilidade e sostibilidade, así coma a normativa
necesaria para desenvolver os eixes básicos de actuación
administrativa en Galiza no sector, propiciando a coordinación
das accións, o seu desenvolvemento sostible, a mellora
tecnolóxica e a diversificación económica.

2. As determinacións do Plan Sectorial de Actividades
Extractivas de Galiza serán directamente aplicables e
prevalecerán de forma inmediata sobre as do planeamento
urbanístico, que haberá de ser obxeto de adaptación.

3. O procedemento de aprobación do Plan Sectorial de
Actividades Extractivas de Galiza axustarase ao disposto no
artigo 25 da Lei 10/1995, de 23 de novembro, de ordenación do
territorio de Galiza."

Emenda nQ3, de Supresión. Artigo 12

Débese suprimir o artigo 12.

Emenda nQ4, de Modificación. Artigo 12

EMENDA TÉCNICA: Débese substituir correlativamente a
numeración de todos os artigos, a partir da emenda de
solicitude de supresión do artigo 12.

Emenda nQ5, de Adición. Artigo 13

Débese engadir no primeiro parágrafo do artigo 13, despois de
"Os criterios que inspirarán o..." a seguinte expresión:

"Plan Sectorial de Actividades Extractivas de Galiza"

Emenda nQ6, de Substitución. Artigo 14

Débese substituir o texto do artigo 14 polo seguinte:
"Artigo 14. Contido do Plan Sectorial de Actividades Extractivas
de Galiza."

Emenda nQ7, de Substitución. Artigo 14

Débese substituir o parágrafo primeiro e máis o punto a) polo
seguinte texto:

"Sen prexuízo do contido establecido no artigo 23 da Lei
10/1995, de 23 de novembro, de ordenación do territorio de
Galiza, o Plan Sectorial de Actividades Extractivas de Galiza
contera, en todo caso:

a) Un diagnóstico da minaría en Galiza que inclúa
referencias aos recursos existentes e en investigación, aos
dereitos mineiros, aos efectos da minaría sobre o entorno
económico, social e ambiental, á localización das explotacións,
ao emprego no sector con indicación das condicións laboráis
existentes, ás repercusións ambientáis máis relevantes das
explotacións existentes."

PARLAMENTO
DE GALICIA

Emenda nQ8, ao apartado b), de Supresión. Artigo 14

Débese suprimir o apartado b).

Emenda nQ9, de Adición. Artigo 15

Débese engadir ao inicio do primeiro parágrafo o seguinte
numeral:
"1."

Emenda nQ10, ao apartado 2, de Adición. Artigo 15

Débese engadir un novo parágrafo co seguinte texto:
"2. Calquera prohibición contida nos instrumentos de
ordenación sobre actividades incluidas na Lei de minas e na
presente Lei deberá ser motivada e non poderá ser de carácter
xenérico."

Emenda nQ11, ao apartado 1., de Substitución. Artigo 22

Débese substituir no punto 1. do artigo a seguinte expresión:
Onde di:"... a vinte días.", debe dicir: "trinta días."

Emenda nQ12, ao apartado 1, de Adición. Artigo 24

Débese engadir no punto 1. despois de: "... informe
preceptivo..." a seguinte expresión:
"e determinante"

Emenda nQ13, ao apartado 2, de Supresión. Artigo 24

Débese suprimir o punto 2 deste artigo.

Emenda nQ14, ao apartado 3, de Supresión. Artigo 27

Débese suprimir no segundo parágrafo do punto 3 a seguinte
expresión:
"que non comprendan edificacións"

Emenda nQ15, ao apartado a), de Adición. Artigo 29

Débese engadir ao final do apartado a) a seguinte expresión:
", así coma aos establecementos de beneficio."

Emenda nQ16, ao apartado b), de Adición. Artigo 29

Débese engadir ao final do apartado b) a seguinte expresión:
"e delimitación."

Emenda nQ17, de Adición. Artigo 34

Débese engadir ao final do artigo, o seguinte texto:
"Regulamentahamente estableceranse os riscos e os criterios
para fixar a contía que deberá cubrir dito seguro de
responsabilidade civil."

Emenda nQ18, de Supresión. Artigo 39

Débense suprimir os puntos 3 e 4 do artigo.

Emenda nQ19, ao apartado 1, de Modificación. Artigo 55

Débese modificar a seguinte expresión:
Onde di:"... 1 ano,..." debe dicir: "2 anos,"

Emenda nQ20, de Adición. Artigo 57

Débese engadir ao comezo do artigo o seguinte texto:
"Sen prexuízo das infraccións tipificadas na Lei 22/1973, de
minas,..."

Emenda nQ21, ao apartado c), de Supresión. Artigo 58

Débese suprimir o apartado c) do artigo.

Emenda nQ22, ao apartado 1 .a), de Modificación. Artigo 61

Débese subtituir a seguinte expresión no apartado 1 .a):
Onde di: "10.000 euros" debe dicir: "30.000 euros."

Emenda nQ23, ao apartado 1 .b), de Modificación. Artigo 61

Débese subtituir a seguinte expresión no apartado 1 .B):
Onde di: "desde 10.001 ata 200.000 euros" debe dicir: "desde
30.001 ata 300.000 euros."

Emenda nQ24, ao apartado 1 .c), de Modificación. Artigo 61

Débese subtituir a seguinte expresión no apartado 1 .c):
Onde di: "200.001" debe dicir: "300.001 ."

Emenda nQ25, ao apartado 2, de Modificación. Artigo 61

Débese substituir no punto 2. a seguinte expresión:
Onde di: "... o expresado no artigo anterior, " debe dicir: "o
expresado no apartado anterior,"

Emenda nQ26, ao apartado b), de Supresión. Artigo 62

Débese suprimir o apartado b) deste artigo.

Emenda nQ27, ao apartado d), de Substitución. Artigo 62

Débese substituir o texto do apartado d) do artigo polo
seguinte:
"c) A gravidade dos danos e prexuízos producidos e a súa
natureza.
d) O grao de participación e o beneficio obtido.
e) A intencionalidade na comisión da infracción."

Emenda nQ28, de Modificación. Disposición derradeira primeira

Débese substituir o seguinte texto:
Onde di: "Prazo de duración: seis meses.", debe dicir: "Pazo de
duración: 12 meses."

Emenda nQ29, ao apartado 2, de Supresión. Disposición
derradeira segunda

Débese suprimir no punto 2, artigo 37, apartado 1. a seguinte
expresión:
"protección agropecuario e no de"

Emenda nQ30, ao apartado 3, de Substitución. Disposición
derradeira segunda

Débese substituir o texto do punto 3 do artigo, polo seguinte:
"3. Modifícase a Disposición transitoria décimo segundo da Lei
9/2002 de ordenación urbanística e protección do meio rural de
Galiza que queda redactado como segué:
"As explotacións mineiras, as actividades extractivas de
recursos mineirais e os establecementos de beneficio
vinculados ás actividades minerais en activo no momento da
entrada en vigor da Lei 9/2002, de 30 de decembro, localizadas
en solo rústico especialmente protexido poderán continuar a
súa actividade nos ámbitos para os que disponen de licenza
urbanística municipal.

As explotacións mineiras, as actividades extractivas de
recursos mineirais e os establecementos de beneficio
vinculados ás actividades mineiras en activo no momento da
entrada en vigor da Lei 9/2002, de 30 de decembro, localizadas
en solo rústico de protección ordinaria e forestal, que non
conten coa preceptiva licenza, para continuar a súa actividade
deberá obtela, logo da autorización da Consellería competente
en materia de minas.

As explotacións mineiras, as actividades extractivas de
recursos minerais e os establecementos de beneficio
vinculados ás actividades mineiras en activo no momento da
entrada en vigor da Lei 9/2002, de 30 de decembro, localizadas
en calquera categoría de solo rústico especialmente protexido,
agás os mencionados no parágrafo anterior, que non conten
coa preceptiva licenza, para continuar a súa actividade deberán
obtela, logo da autorización do Consello da Xunta, oída a
Comisión Superior de Urbanismo de Galiza e a proposta da
Consellería competente en materia de minas. O Consello da
Xunta valorará a compatibilidade ou non da explotación eos
valores naturais, ambientáis, paisaxísticos e de patrimonio
cultural existentes ou coa súa vinculación a pactos ambientáis.

A implantación de novas explotacións e actividades extractivas
así coma a ampliación das existentes en calquera categoría de
solo rústico especialmente protexido non poderá realizarse en
tanto non sexa aprobado definitivamente o Plan Sectorial de
Actividades Extractivas de Galiza previsto no Título III da Lei de
Ordenación da Minaría de Galiza, que será formulado e
tramitado polo conselleiro/a competente en materia de minas;
todo isto, sen prexuízo da posibilidade de outorgar licencia para
actividades extractivas en solo rústico de protección ordinaria e
de especial protección forestal, segundo o disposto polos
artigos 36 e 37 da presente Lei."

Emenda nQ31, de Supresión. Disposición derradeira terceira

Débese suprimir a seguinte expresión:
"e o Plano da Minaría de Galicia."

Emenda nQ32, de Substitución. Exposición de motivos

Débese substituir o texto do primeiro parágrafo da Exposición
de Motivos, polo seguinte:

"A minaría en Galiza é un sector relevante desde o punto de
vista socio-económico que presenta, non obstante, hoxe en
día, unha notoria incidencia sobre o medio ambiente e a
ordenación do territorio, o cal fai precisa unha adecuada
conciliación do desenvolvemento do sector mineiro coa
protección dos bens xurídicos en xogo. Para esta finalidade é
necesario disponer dun marco normativo coherente e
actualizado que teña presente os cambios institucionais,
tecnolóxicos e ambientáis producidos na sociedade desde a
aprobación da Constitución e o Estatuto de Autonomía.
Ao longo do tempo transcurrido desde a aprobación da Lei
22/1973, de 21 de xullo, de Minas, unido ao carácter pre-
constitucional desta norma, e da Lei 6/1977, de 4 de xaneiro,
de Fomento da Minaría, acompañado dos fortes cambios
tecnolóxicos experimentados e dunha maior preocupación pola
tutela ambiental e territorial da sociedade civil son elementos
que obrigan á posta en pé dunha norma galega que dea
resposta aos cambios producidos.
Galiza, ademáis de normas de fomento económico do sector
mineiro, ten aprobado a Lei 9/1985 de protección das pedras
ornamentáis, dirixida á protección dos minerais que teñen a
súa principal aplicación na industria da construcción e a Lei
5/1995, de 7 de xuño, de regulación das augas minerais,
termais de manantial e dos establecementos balnearios. Porén
esta normativa ten un alcance sectorial e non proporciona un
marco normativo xeral que permita desenvolver as
competencias autonómicas en materia mineira e dotar dun
marco organizativo-institucional actualizado á Xunta de Galiza.
Asemade a lexislación ambiental aprobada con postehoridade
á lexislación estatal de minas, en materia de residuos, control
integrado da contaminación, impacto ambiental, avaliación
ambiental estratéxica e outras, deben ponerse en relación coa
normativa da minaría conformando unha regulación integrada
que permita un desenvolvemento sostible das actividades
extractivas.
A regulación vixente descoñece o novo reparto competencial
entre o Estado e as Comunidades Autónomas, está desfasada
desde o punto de vista organizativo e non responde ás
necesidades de planificación estratéxica do sector nin ofrece
un marco de intervención administrativa axil e moderno.
Faise, por tanto, necesaria unha lexislación propia que permita

un desenvolvemento sostible e permita adaptar o sector
mineiro ás singularidades territoriais, ambientáis ou de

estructura da propiedade de Galiza e que permita establecer un
marco normativo claro e coordenado.
O establecemento de normas que regulen as actividades

extractivas encaixa nun sistema de distribución de
competencias no que He corresponde ao Estado, de acordó co
artigo 149.25 da Constitución Española, a fixación das bases
do réxime mineiro e á Comunidade Autónoma, segundo o
artigo 28.3 do Estatuto de autonomía, o desenvolvemento
lexislativo e execución.
A tardanza estatal en aprobar unha norma legal básica en
materia de Minas fai que se manteña vixente unha lexislación
estatal sen adaptar ao novo réxime de distribución de
competencias e inadecuada para a situación e problemas
actuáis das actividades extractivas. Esta tardanza, non
obstante, non pode impedir o exercicio lexítimo das súas
competencias por parte das Comunidades Autónomas aínda
que a determinación da extensión do "básico" e do que entraría
como desenvolvemento autonómico se poida facer máis
dificultosa.
A Comunidade Autónoma de Galiza, en virtude do establecido
ñas normas contidas no artigo 27 do Estatuto de Autonomía,
parágrafos 4 (conservación, modificación e desenvolvemento
das institucións do dereito civil galego), 5 (normas procesuais e
procedimentais que se deriven do dereito específico galego),
14 (augas minerais e termais) e 30 (normas adicionáis sobre
protección do medio ambiente); e no art. 28.3
(desenvolvemento lexislativo e execución da lexislación do
estado en materia de réxime mineiro), no art. 37 e ss. (réxime
xurídico) e no art. 44.1 (facenda pública galega) ten
competencia para dictar a súa normativa propia en materia de
minas.
Con base nestes títulos competenciais Galiza é competente

para definir o marco organizativo de intervención no sector
establecendo os órganos autonómicos chamados a definir as
políticas públicas nesta materia, así coma a exercer as
funcións de planificación da actividade extractiva, de fomento
do sector, de outorgamento dos títulos xurídicos habilitantes do
aproveitamento de dereitos mineiros e de disciplina mineira
mediante os procedementos administrativos precisos para a
ordenación da minaría.
Finalmente, compre significar que as bases estatais do réxime

mineiro que, a falta de aprobación da lexislación pertinente,
deberían estar conformados -de acordó eos títulos
competenciais que figuran na Constitución- pola concreción do
ámbito de aplicación da lexislación mineira; a definición do que
se entende por actividade extractiva; a fixación do concepto de
técnica mineira e o establecemento dos criterios de

clasificación, son respetadas polo proxecto de norma
autonómica que se propon."

Emenda nQ33, de Substitución. Exposición de motivos

Débese substituir o parágrafo cuarto da Exposición de motivos,
polo seguinte texto:
"O Título III establece o Plano Sectorial de Actividades
Extractivas de Galiza como máximo instrumento de
planificación da política mineira, que terá natureza dun plano
sectorial de incidencia supramunicipal, ao obxecto de
establecer os principios e directrices para a ordenación mineira
de Galiza basada en criterios de estabilidade e sostibilidade."

Asinado dixitalmente por:

Carlos Ignacio Aymerich Cano na data 04/10/2007
17:59:46

Ismael Regó González na data 04/10/2007 18:06:46

